
                 VIII Basic Scence Simplified Notes 
7. 

     Content
➢  കൃഷിയുടെ വിജയഗാഥകൾ, പിന്തുണാസംവിധാനങ്ങൾ.
➢   സ്ഥലപരിമിതി മറികടക്കാം -   വെർട്ടിക്കൽ ഫാമിംഗ് സാധ്യതകൾ.
➢ വളപ്രയോഗം- ന്യൂട്രിയന്റുകൾ, ജൈവവളം,  ജീവാണുവളം, രാസവളം, നാനോവളം.
➢    നാടൻ ഇനം പച്ചക്കറികളുടെ പ്രാധാന്യം.
➢  ‍  – ‍മേൻമയുള്ള നടീൽവസ്തുക്കൾ ഗ്രാഫ്റ്റിംഗ്, ബഡ്ഡിംഗ്, ലെയറിംഗ്, ടിഷ്യൂകൾച്ചർ, 

            വർഗസങ്കരണം, GM വിളകൾ.
➢   വരൾച്ച മറികടക്കാം - ലതാഗൃഹം, തുള്ളിനന, തിരിനന, പുതയിടൽ.
➢  സംയോജിത കീടനിയന്ത്രണം.
➢  സംയോജിത കൃഷി,   കൃഷിയിലെ വൈവിധ്യം -  ‍ഭക്ഷ്യ സ്വയംപര്യാപ്തത.
➢ ‍  സ്മാർട്ട് ഫാമിംഗ്- നിർമിതബുദ്ധി,   ഇന്റർനെറ്റ് ഓഫ് തിങ്സ്, ‍ഹൈഡ്രോപോണിക്സ്, 

‍ ‍എയ്റോപോണിക്സ്.

      Questions & Answers
  

 1.      കൃഷിയിൽ പുതുവഴികൾ തെരഞ്ഞെടുക്കുവാൻ യുവകർഷകരെ പ്രേരിപ്പിച്ച സാഹചര്യങ്ങൾ?
      ‍  കൃഷിചെയ്യുമ്പോൾ നേരിടുന്ന പ്രശ്നങ്ങളും പ്രതിസന്ധികളും. 
    (സ്ഥലപരിമിതി,  കാർഷികത്തൊഴിലാളികളുടെ കുറവ്, കീടബാധ, രോഗബാധ,  ഉൽപന്നങ്ങൾക്ക് വിലയിടിവ്,  
      ഇടനിലക്കാരുടെ ചൂഷണം, ‍    ‍ശാസ്ത്രീയമായ രീതികളെക്കുറിച്ച് അറിവും പരിചയവുമില്ലായ്മ, ജലദൗർലഭ്യം, 
      ‍   മികച്ച നടീൽവസ്തുക്കളുടെ അഭാവം ...)
 2.    കൃഷി ലാഭകരമാക്കാൻ എന്തെല്ലാം സാധ്യതകളാണുള്ളത്?
         അധ്വാനഭാരം ലഘൂകരിക്കുവാനുള്ള ലഘു യന്ത്രങ്ങളുടെ സഹായം,   മൂല്യവർധിത ഉൽപന്നങ്ങളുടെ നിർമാണം,      
     ‍  ബ്രാന്റിംഗ് ചെയ്തുള്ള വിപണനം,      വിഷരഹിത പച്ചക്കറികളും നാടൻ ഇനങ്ങളും നേരിട്ട് എത്തിക്കൽ,  ഓൺലൈൻ
      വിപണന സാധ്യതകൾ,  ‍പഴവർഗ സംസ്കരണം,  ജൈവവള നിർമാണം,     കൃഷിക്കായി സൗരോർജം പ്രയോജന
      പ്പെടുത്തൽ മുതലായവ.  
 3.       നൂതന കാർഷിക സംരംഭം തുടങ്ങുന്നവർക്ക് എന്തൊക്കെസഹായങ്ങൾ /   പിന്തുണ ലഭിക്കാൻ സാധ്യതയുണ്ട്?
  a.  ഓൺലൈൻസംവിധാനം:  രോഗ-   കീടബാധ പ്രശ്ന പരിഹാരം,  സാമ്പത്തിക സഹായം,  കാലാവസ്ഥാ

 മാറ്റം അറിയുന്നതിന്, വിപണനത്തിന്, സംശയനിവാരണത്തിന്..
b.  സഹകരണസംഘങ്ങൾ:  സംഭരണം, വിപണനം,    കുറഞ്ഞവിലയിൽ വളം ലഭ്യമാക്കൽ,  സാമ്പത്തിക

സഹായം...
c. കുടുംബാംഗങ്ങൾ:   സാമ്പത്തിക സഹായം,  കായികാധ്വാനത്തിൽ സഹകരണം, പ്രോത്സാഹനം..
d.   തദ്ദേശ സ്വയംഭരണസ്ഥാപനങ്ങൾ: ‍  നടീൽവസ്തുക്കൾ ലഭ്യമാക്കൽ, ‍  സബ്സിഡി ലോൺ,  അവാർഡ്

  പോലുള്ളഅംഗീകാരങ്ങൾ നൽകുന്നു.
e. കൃഷിഭവൻ: ‍  നടീൽവസ്തുക്കൾ ലഭ്യമാക്കൽ, പരിശീലനങ്ങൾ,  …ലഘുലേഖകൾ പ്രസിദ്ധീകരിക്കൽ

 4.    സ്ഥലപരിമിതികൾ മറികടക്കാൻ ഉപയോഗപ്പെടുത്താവുന്ന മാർഗങ്ങൾ?  ഓരോന്നിന്റെയും സാധ്യതകളും
      പരിമിതികളും എന്തെല്ലാമാണ്? 
     -  ചാക്കിലെ കൃഷി,   പെറ്റ് ബോട്ടിലിലെ കൃഷി,  ചെടിച്ചട്ടിയിലെ /  ഗ്രോബാഗിലെ കൃഷി,  ടെറസിലെ കൃഷി,

‍അക്വാപോണിക്സ്,  വെർട്ടിക്കൽ ഫാമിംഗ്.
     -     ചാക്കിലെയും പെറ്റ് ബോട്ടിലിലെയും ചെടിച്ചട്ടി /     ഗ്രോബാഗിലെയും ടെറസിലെയും കൃഷിക്ക് മണ്ണ് ആവശ്യമാണ്.  
      ചട്ടി, ബോട്ടിൽ,   ചാക്ക് മുതലായവ സൂര്യപ്രകാശം/  ‍മഴ എന്നിവയ്    ‍  ക്കനുസരിച്ച്സ്ഥാനം മാറ്റി വയ്ക്കാൻ കഴിയും.  
      ‍അക്വാപോണിക്   സിന് മണ്ണ് ആവശ്യമില്ല.    പെറ്റ് ബോട്ടിലുകൾ തൂക്കിയിട്ടും കൃഷിനടത്താം.   ടെറസിലെ കൃഷിയെ
       മണ്ണൊലിപ്പ് ബാധിക്കുന്നില്ല,    ധാരാളം സൂര്യപ്രകാശം ലഭിക്കുകയും ചെയ്യും.  എന്നാൽ   ശ്രദ്ധിച്ചില്ലെങ്കിൽ കോൺക്രീ
       റ്റിന് കേടുവരാം.
 5.   വെർട്ടിക്കൽ ഫാമിംഗിന്റെ സാധ്യതകൾ എന്തെല്ലാമാണ്?
    -   വളരെക്കുറച്ച്സ്ഥലം മതിയാകും.     പരിമിതമായസ്ഥലസൗകര്യമുള്ള നഗര പ്രദേശങ്ങളിലും പ്രാവർത്തികമാക്കാം.
    - ‍ഹൈഡ്രോപോണിക്സ്, ‍ ‍   എയ്റോപോണിക്സ് സാധ്യത പ്രയോജനപ്പെടുത്താം. 
    -     കൃത്രിമമായ വെളിച്ചം ഒരുക്കിയും കൃഷി നടത്താം.   ചെരിഞ്ഞുപതിക്കുന്നപ്രകാശംപോലും പ്രയോജനപ്പെടുത്താം.
    -       മഴയേയും വെയിലിനേയും പ്രതിരോധിക്കുന്ന മറ പോലുള്ളവ ഒരുക്കാം.
    -     കാലാവസ്ഥാ വ്യതിയാനങ്ങൾ കണക്കിലെടുക്കാതെ കൃഷി ചെയ്യാം.
    - തിരിനന,    തുള്ളിനന പോലുള്ളവ ഇതിൽസ്വീകരിക്കാം.
    -       പ്രാരംഭച്ചെലവ് കൂടുമെങ്കിലും പിന്നീട് ചെലവുകൾ ഗണ്യമായി വരികയില്ല.

‍   നട്ടുനനയ്ക്കാം നന്മകൾ കൊയ്യാം Rasheed Odakkal 9846626323

 6. ‍  സസ്യവളർച്ചയ്ക്കാവശ്യമായ പോഷകങ്ങൾ?
     മാക്രോന്യൂട്രിയന്റുകൾ     (Macro nutrients)   :-    കൂടിയ അളവിൽആവശ്യമായ സസ്യപോഷകങ്ങൾ.

(നൈൈട്രജൻ, പൊട്ടാസ്യം, ‍ഫോസ്ഫറസ്, കാൽസ്യം, മഗ്നീഷ്യം,  സൾഫർ എന്നിവ)
    മൈക്രോന്യൂട്രിയന്റുകൾ     (Micro nutrients)   :-     വളരെ കുറഞ്ഞഅളവിൽആവശ്യമായ സസ്യപോഷകങ്ങൾ.
    (ബേരിയം, ബോറോൺ, സിങ്ക്, കോപ്പർ, മാംഗനീസ്, ഇരുമ്പ്, ‍മോളിബ്ഡിനം, ക്ലോറിൻ,  നിക്കൽ

തുടങ്ങിയവ)  
 7.  കൃഷിചെയ്യുന്നവർ  ലീഫ് കളർചാർട്ട്  ഉപയോഗിക്കുന്നത് എന്തിനുവേണ്ടിയാണ്?
         വിളകളിൽ നൈട്രജന്റെ അളവ് എത്രത്തോളമുണ്ടെന്ന് മനസ്സിലാക്കാൻ.    കടുംപച്ച നിറമാണ്
         ഇലകൾക്കെങ്കിൽആവശ്യത്തിന് നൈട്രജൻ ഉണ്ടെന്ന് മനസ്സിലാക്കാം.   ഇളം പച്ചനിറം
       നൈട്രജന്റെ കുറവിനെ സൂചിപ്പിക്കുന്നു.
 8.  വളപ്രയോഗത്തിന്റെആവശ്യകതയെന്ത്?   വളമിടുമ്പോൾ ശ്രദ്ധിക്കേണ്ട കാര്യങ്ങൾ?
            വിളകൾക്ക് വളരാനാവശ്യമായ എല്ലാ മൂലകങ്ങളുടേയും ലഭ്യത ഉറപ്പുവരുത്താനാണ് വളപ്രയോഗം നടത്തുന്നത്.
      മണ്ണിൽ കലർത്തിയോ,    ‍   വെള്ളത്തിൽ കലർത്തി സ്പ്രേ ചെയ്തോ വളപ്രയോഗം നടത്താം.
            മണ്ണ് പരിശോധന നടത്തി ഏതെല്ലാം പോഷകങ്ങളാണ് കുറവ് എന്ന്    മനസ്സിലാക്കി അതിനനുയോജ്യമായ
      വളമാണ് നൽകേണ്ടത്.     ഏത് വളം പ്രയോഗിക്കുമ്പോഴും ജലസാന്നിധ്യം ഉറപ്പുവരുത്തണം.   ജലാംശം കുറയുന്നത്
        പോഷകാഗിരണത്തെയും മണ്ണിലെ വിഘാടകരെയും ബാധിക്കും.
 9.  വിവിധതരം വളങ്ങൾ?

വളം ഉദാഹരണം  മേൻമയും പരിമിതിയും

ജൈ

വ
വ
ളം ‍കമ്പോസ്റ്റ്, 

കാലിവളം,
കോഴിവളം,
ചാരം, എല്ലുപൊടി..

-  ‍    മണ്ണിന്റെ ഘടനയ്ക്കോ വിഘാടകർക്കോ ദോഷം ചെയ്യുന്നില്ല,  സ്വയം
  തയ്യാറാക്കാം,  ‍  ‍  ജൈവമാലിന്യ സംസ്കരണ പ്രക്രിയയ്ക്ക് സഹായകം,   
    പരിസര മലിനീകരണം ഒഴിവാകുന്നു.
-     വിഘാടകർ സ്വതന്ത്രമാക്കുന്ന പോഷകങ്ങൾ മാത്രമേ ലഭ്യമാവൂ,   ഇതിന്
  കാലതാമസമെടുക്കും,  പോഷകഘടകങ്ങൾ കുറവായിരിക്കും.

ജ
ീവ
ാണു
വ
ളം റൈസോബിയം, 

‍അസോസ്പൈറില്ലം, 
 മൈക്കോറൈസ

 അടങ്ങിയ വളങ്ങൾ

-  ‍    മണ്ണിന്റെ ഘടനയ്ക്കോ വിഘാടകർക്കോ ദോഷം ചെയ്യുന്നില്ല, 
   ചെലവ് കുറവാണ്.
-     ഓരോ മൂലകത്തിനും പ്രത്യേകം ജീവാണുക്കൾ വേണ്ടിവരും.    എല്ലാ
     പോഷകങ്ങളും പ്രദാനംചെയ്യുന്ന ജീവാണുക്കൾ ലഭ്യമല്ല.

 
കൃ
ത്ര
ിമ
രാ
സ
വ
ളം യൂറിയ,

 അമോണിയം
        ‍ഫോസ്ഫേറ്റ്,

  അമോണിയം
        സൾഫേറ്റ്

-     സസ്യങ്ങൾക്ക് എളുപ്പം ആഗിരണം ചെയ്യാൻ കഴിയും, 
        മണ്ണ് പരിശോധിച്ച്ആവശ്യമായ മൂലകങ്ങൾക്കുള്ളവ മാത്രം നൽകാം, 
    ‍അതുവഴി ചെലവ് കുറയ്ക്കാനാവും.
-     അമിത പ്രയോഗം മണ്ണിന്റെ ഘടനയെ ബാധിക്കുന്നു, 
    വിഘാടകരുടെ വളർച്ച ഇല്ലാതാക്കുന്നു,  ചെലവ് കൂടാം.

ന
ാന

ോവ
ളം നാനോയൂറിയ

 ‍നാനോ ഫോസ്ഫേറ്റ്,
   നാനോ മഗ്നീഷ്യം

           സൾഫേറ്റ്

-     സസ്യങ്ങൾക്ക് എളുപ്പം ആഗിരണം ചെയ്യാൻ കഴിയും,
    ചുരുങ്ങിയ അളവിൽ മതിയാകും.
-   വിഘാടകർക്ക് ദോഷം ചെയ്യും,  ഉൽപാദനച്ചെലവ് കൂടുതലാണ്.

10.   നാടൻ പച്ചക്കറികളുടെ പ്രാധാന്യം ?
    പോഷകഗുണമുള്ളവയാണ്.    പ്രാദേശിക പരിസ്ഥിതിയോട് ഇണങ്ങി വളരുന്നവയാണ്.   കാലാവസ്ഥാമാറ്റം
    അതിജീവിക്കും.   സ്വാഭാവികമായ പ്രതിരോധമുള്ളതിനാൽ കീട-   രോഗബാധകളെ ചെറുക്കും.  കീടനാശിനികളുടെ
    ആവശ്യമില്ല.   വളം കുറച്ചു മതിയാകും.  ചെലവ് കുറവാണ്.    പ്രാണികളെ നിലനിർത്തുന്നതിനാൽ പ്രകൃതിയുടെ
     സന്തുലിതാവസ്ഥക്ക് സഹായകം.
11.    ‍    മെച്ചപ്പെട്ട ഇനം നടീൽ വസ്തുക്കൾ ഉൽപാദിപ്പിക്കുന്നതിനുള്ള വിവിധ മാർഗങ്ങൾ?
   ‍ഗ്രാഫ്റ്റിംഗ്, ബഡ്ഡിംഗ്, ലെയറിംഗ്, ടിഷ്യൂകൾച്ചർ,  വർഗസങ്കരണം, GM വിളകൾ. 

   ‍ഗ്രാഫ്റ്റിംഗ്,      ബഡ്ഡിംഗ് എന്നിവയിലൂടെ രണ്ട് ചെടികളുടെയും ഗുണങ്ങളുള്ളവയെ ലഭിക്കുന്നു. ലെയറിംഗ്,    
         ടിഷ്യൂകൾച്ചർ എന്നിവയിലൂടെ മാതൃസസ്യത്തിന്റെ അതേ ഗുണങ്ങൾ ലഭിക്കുന്നു.  വർഗസങ്കരണത്തിലൂടെ നമുക്ക്
     അഭിലഷണീയസ്വഭാവമുള്ളസന്താനങ്ങളെ ഉൽപാദിപ്പിക്കാം.

12. ടിഷ്യൂകൾച്ചർ,   ജനിതകമാറ്റം വരുത്തിയുണ്ടാക്കുന്ന GM   വിളകൾ എന്നിവയുടെ പ്രത്യേകത?
              സസ്യകലകളെ വേർതിരിച്ചെടുത്ത് പ്രത്യേക പോഷക മാധ്യമത്തിലിട്ട് മാതൃസസ്യത്തിന്റെഅതേ ഗുണസവിശേ
          ഷതകളുള്ള ധാരാളം സസ്യങ്ങളെ ഒരേസമയം ഉൽപാദിപ്പിക്കുന്നസാങ്കേതികവിദ്യയാണ് ടിഷ്യൂകൾച്ചർ.  ഇതിന്
       സാങ്കേതിക സഹായവും പരിശീലനവുംആവശ്യമാണ്. 

              ജനിതകസാങ്കേതികവിദ്യയിലൂടെ ജീനുകളിൽ മാറ്റം വരുത്തി നമുക്കാവശ്യമുള്ള പുതിയ സ്വഭാവ സവിശേഷതക
       ളുള്ളവയെ രൂപപ്പെടുത്തിയെടുത്തി എടുക്കുന്നവയാണ് GM വിളകൾ.  ഇവ കീട-  രോഗബാധയെ ചെറുക്കുന്നു. ചിലത്
     അവശ്യപോശകങ്ങൾ ഉൾക്കൊള്ളുന്നു.
   (ഉദാ:-   കീടബാധ ചെറുക്കുന്നപരുത്തി,   കളനാശിനികളെ പ്രതിരോധിക്കുന്ന സോയാബീൻ,  വിറ്റാമിൻ Aഅടങ്ങിയ
   നെല്ലിനം). ജി.     എം വിളകൾ തദ്ദേശീയ ഇനങ്ങൾക്ക് ഭീഷണിയായേക്കാം.   ഇവആരോഗ്യത്തിന് ദോഷകരമല്ല.

13.   ‍  ‍  പ്രതികൂല കാലാവസ്ഥയിൽ ജലനഷ്ടം കുറയ്ക്കാനുള്ള മാർഗങ്ങൾ?
       വരൾച്ചയുള്ളപ്പോൾ തുള്ളിനന, തിരിനന,    പുതയിടൽ മുതലായവ പ്രയോഗത്തിൽ വരുത്താം.  വേനൽക്കാലത്തും
          മഴക്കാലത്തും ഒരേപോലെ കൃഷിചെയ്യാനുതകുന്നസംവിധാനമാണ് ലതാഗൃഹം.
      ലതാഗൃഹം     (Green House):-  പ്ലാസ്റ്റിക്, നൈലോൺ,     പോളിഎഥിലിൻ തുടങ്ങിയ ഷീറ്റുകൾ ഉപയോഗിച്ചാണ്

 ലതാഗൃഹം നിർമിക്കുന്നത്.     എല്ലാ ഭാഗത്തും മറയുള്ളതിനാൽ കീടരോഗബാധ കുറയും.  മഴയെ തടയുകയും
            ചെയ്യും.
      തുള്ളിനന (Drip irrigation):-    ‍  ‍   ജലത്തെതുള്ളികളായി വേരുപടലത്തിലേയ്ക്ക് വീഴ്ത്താൻ സഹായിക്കുന്ന

    പൈപ്പുകളും വാൽവുകളും ഉപയോഗിച്ചുുള്ള ജലസേചന രീതിയാണിത്.    ജലനഷ്ടം പരമാവധി കുുറയും.
     എല്ലാ ചെടികൾക്കും ഒരേപോലെ ജലലഭ്യത ഉറപ്പുവരുത്താനും കഴിയും.

    തിരിനന (Wick irrigation):-      പരുത്തിത്തുണികൊണ്ടുള്ള തിരിയുടെ സഹായത്താൽ ജലസ്രോതസ്സിൽനിന്ന്
  ‍    ചെടികളുടെ വേരുപടലത്തിന് സമീപത്തേയ്ക്ക് ജലം നേരിട്ടെത്തിക്കുന്ന രീതിയാണിത്. 

   തുള്ളിനനയെക്കാൾ കുുറച്ച് ജലമേ വേണ്ടിവരികയുള്ളൂ.

    പുതയിടൽ (Mulching):- കരിയിലകൾ,      വൈക്കോൽഎന്നിവ ഉപയോഗിച്ച് കൃഷിയിടങ്ങളിലെ മണ്ണിനെആവരണം
  ചെയ്യുന്ന പരമ്പരാഗത രീതിയാണിത്.     ‍  സൂര്യപ്രകാശം നേരിട്ട് പതിക്കുന്നത് തടയുന്നതിനാൽ ബാഷ്പീക

  ‍   രണം വഴിയുള്ള ജലനഷ്ടം കുറക്കുവാൻ കഴിയും.     ‍  കളകളുടെ വളർച്ച തടയാനും മണ്ണ് ജൈവസമ്പുഷ്ടമാക്കു
  വാനും ഇതിലൂടെ കഴിയും.

14.      നമ്മുടെ പ്രദേശത്തെ വിളകളെ ബാധിക്കുന്ന പ്രധാനകീടങ്ങൾ ഏതെല്ലാമാണ്?   ഇവയെ നിയന്ത്രിക്കാനായി
       സ്വീകരിക്കാവുന്ന മാർഗങ്ങൾ?
     കായതുരപ്പൻ, ഇലചുരുട്ടിപ്പുഴു, തണ്ടുതുരപ്പൻ...
 - വല,    കെണി മുതലായവ ഉപയോഗിക്കൽ (  യാന്ത്രിക നിയന്ത്രണം)

-   മിത്രകീടങ്ങളെ ഉപയോഗിക്കൽ (  ജൈവിക നിയന്ത്രണം)
-   കീടനാശിനി പ്രയോഗിക്കൽ (  രാസിക നിയന്ത്രണം)
-     കീടങ്ങളെ പ്രതിരോധിക്കുന്നഇനങ്ങൾ തെരഞ്ഞെടുത്ത് കൃഷിചെയ്യൽ.

15.   എന്താണ് സംയോജിത കീടനിയന്ത്രണം?
   കീടനാശിനികളുടെ ഉപയോഗം പരമാവധി കുറച്ച്,   യാന്ത്രിക കീടനിയന്ത്രണ മാർഗ്ഗങ്ങൾ, മിത്രകീടങ്ങൾ, 

          കീടബാധ ചെറുക്കാൻ കഴിവുള്ള വിത്തിനങ്ങളുടെ കൃഷി എന്നിവയിലൂടെ കീടങ്ങളെ നിയന്ത്രിക്കുന്ന
             രീതിയാണ്  സംയോജിത കീടനിയന്ത്രണം.

16.  എന്താണ് സംയോജിതകൃഷി?  ഇതിന്റെ സാധ്യതകൾ?
 സസ്യപരിപാലനത്തോടൊപ്പം പക്ഷികൾ, മത്സ്യങ്ങൾ, മൃഗങ്ങൾ,    വൈവിധ്യമാർന്ന ജീവികളെ ഒരുമിച്ചു

 പരിപാലിക്കുന്നതിനെയാണ് സംയോജിതകൃഷി  എന്ന് പറയുന്നത്.
-   സ്ഥലത്തിന്റെ പരമാവധി വിനിയോഗം. 
-   ‍    ഒരു വിളയിൽ നഷ്ടമുണ്ടായാലും മറ്റുള്ളവയിൽനിന്ന് അത് പരിഹരിക്കാം.
-    താറാവിനെ വളർത്തുമ്പോൾ കീടനിയന്ത്രണം സാധ്യമാവുന്നു.
-    വിഷരഹിതവും മായമില്ലാത്തതുമായ ഭക്ഷണം ലഭ്യമാവുന്നു.
-  ‍  ആഹാരത്തിൽ സ്വയംപര്യാപ്തത കൈവരുന്നു.
-      ഒന്നിന്റെ ഉപോൽപന്നം മറ്റൊന്നിന് വളമായോ തീറ്റയായോ ഉപയോഗിക്കാം.   ‍ഇത് ചെലവ് കുറയ്ക്കുന്നു.

17.  വിവിധതരം കൃഷിരീതികൾ?
      ഇലവാഴക്കൃഷി, ഔഷധസസ്യക്കൃഷി, വെറ്റിലക്കൃഷി, ‍പുഷ്പക്കൃഷി, ഉദ്യാനക്കൃഷി, പട്ടുനൂൽപ്പുഴുവളർത്തൽ, 
       തേനീച്ചവളർത്തൽ, കൂൺകൃഷി, കന്നുകാലിവളർത്തൽ, പക്ഷിപരിപാലനം,    മുയൽവളർത്തൽ ഓമനമൃഗങ്ങളെ
     വളർത്തൽ,   അലങ്കാര മത്സ്യക്കൃഷി ...  
18.  ‍    കൃഷിയുടെ വൈവിധ്യവൽക്കരണം കൊണ്ടുള്ള പ്രയോജനങ്ങൾ എന്തെല്ലാം?
  -     എല്ലാ സീസണുകളിലും ഭക്ഷ്യലഭ്യതയും വരുാനവും ഉറപ്പാക്കാം.

-    കുടുംബാംഗങ്ങൾക്ക് വൈവിധ്യമാർന്ന പോഷകങ്ങൾ
-      ഒന്നിന്റെ ഉപോൽപന്നം മറ്റൊന്നിന് വളമായോ തീറ്റയായോ ഉപയോഗിക്കാം.

           -   സ്ഥലപരിമിതി ഉള്ളവർക്കുപോലും  അലങ്കാര മത്സ്യക്കൃഷി,  ഓമനമൃഗങ്ങളെ വളർത്തൽ, കൂൺകൃഷി,  
               ഉദ്യാനക്കൃഷി പോലെയുള്ളവ ചെയ്യാം.

19. ‍ ‍‍‍     സ്മാർട്ട് ഫാമിംഗ് എന്നതുകൊണ്ട് ഉദ്ദേശിക്കുന്നത് എന്താണ്? 
            ആധുനിക സാങ്കേതിക വിദ്യകൾ കൃഷിയിൽ ഫലപ്രദമായി പ്രയോജനപ്പെടുത്തുന്നതാണ് ‍  സ്മാർട്ട് ഫാമിംഗ്. 
        കൃഷിയിൽ നിർമിതബുദ്ധി (AI),    ഇന്റർനെറ്റ് ഓഫ് തിങ്സ് (IoT), ‍ഹൈഡ്രോപോണിക്സ്, ‍ ‍ എയ്റോപോണിക്
        സ് മുതലായവയ സമന്വയിപ്പിക്കാം.  കൃഷിയിടങ്ങളിലെ സെൻസറുകൾ, ‍ഡ്റോണുകൾ, AI    ക്യാമറകൾ എന്നിവ
               വഴി വിത്തിറക്കുന്നതു മുതൽ വിളവെടുപ്പ് വരെയുള്ള കാര്യങ്ങൾ ഉപഭോക്താക്കൾക്ക് നേരിൽ കാണാനുുള്ള
         സംവിധാനം ഒരുക്കിയാൽ വിപണനസാധ്യത വർദ്ധിക്കും.  ‍   കൃഷിയിടത്തിലുണ്ടാകുന്ന പ്രശ്നങ്ങൾ തിരിച്ചറിഞ്ഞ്
         സ്വയം പരിഹരിക്കാൻ ഇതിലൂടെ കഴിയും.
20. ‍ഹൈഡ്രോപോണിക്സ്, ‍ ‍   ‍  എയ്റോപോണിക്സ് എന്നിവ സ്മാർട്ടാക്കാനുള്ള മാർഗം?
         ‍    പോഷകലായനിയിൽ സസ്യങ്ങളെ വളർത്തുന്നഹൈഡ്രോപോണിക്സിലും മണ്ണില്ലാതെ വായുവിൽ തൂക്കിയിട്ട്
       ‍ ‍       വളർത്തുന്നഎയ്റോപോണിക്സിലും സെൻസറുകളുടെ സഹായത്തോടെ പോഷകങ്ങളുടെ അളവ് തിരിച്ചറി
        ഞ്ഞ്അവശ്യാനുസരണം ലഭ്യമാക്കുന്നു.

21.   ഭൗമസൂചിക പദവി (Geographical Indication)  എന്നതുകൊണ്ട് അർഥമാക്കുന്നതെന്ത്?   ഭൗമസൂചിക പദവി
         ലഭിച്ച ചില ഉൽപന്നങ്ങൾക്ക് ഉദാഹരണം?
        ‍   കൃഷി ചെയ്യുന്ന ഭൂപ്രദേശത്തിന്റെ സവിശേഷതയ്ക്കനുുസരിച്ച് ഉൽപന്നങ്ങളുടെ രുചി, നിറം, മണം, പോഷക
            ഗുണംഎന്നിവയിലുണ്ടാകുന്ന വ്യത്യാസങ്ങളുടെ അടിസ്ഥാനത്തിലാാണ് ചില പ്രദേശങ്ങളിലെ കാർഷികോൽ
      പന്നങ്ങൾക്ക്  ഭൗമസൂചിക പദവി ലഭിക്കുന്നത്.       ഇത്തരം ഉൽപ്പന്നങ്ങൾക്ക് വിപണിയിൽഅധികമൂല്യം ലഭി
     ക്കുന്നു.
      പാലക്കാടൻ മട്ടയരി,  മലബാർ കുരുമുളക്,  കുറ്റ്യാട്ടൂർ മാങ്ങ,  കൊടുങ്ങല്ലൂർ പൊട്ടുവെള്ളരി,   തിരൂർ വെറ്റില മതലായ
      വ ഉദാഹരണം.

22.       പതിനഞ്ച് സെന്റ്സ്ഥലത്ത് സംയോജിതകൃഷി നടത്തുന്നതിന്റെ രൂപരേഖ തയ്യാറാക്കുക.
   

  

Videoclass link:
Part 1: https://youtu.be/xTMeYKaWfwQ
Part 2: https://youtu.be/IM945mMJB4Q

